
				এই পাতাটির মুদ্রণ সংশোধন করা প্রয়োজন। 
কল্যাণীয়াসু
মা, অনেকদিন পরে তোমার চিঠি পেয়েছি ।
মাঝে আমার শরীর বিশেষ অসুস্থ হয়েছিল । কিন্তু এখন সম্পূর্ণ সেরে উঠেছি। আমার শরীরের জন্যে কিছু মাত্র চিন্তা কোরো না— যতদিন এখানে আমার কাজ আছে ততদিন ঈশ্বর আমাকে বাচিয়ে রাখবেন । আমি অনেকদিন থেকেই অল্প আহার করে থাকি তাতে আমার শরীরের কোনো অনিষ্ট হয় না এবং আমার সমস্ত কাজকৰ্ম্মও সম্পূর্ণ বলের সঙ্গে সম্পন্ন করতে পারি।
তোমার সংসারের প্রতিদিনের কৰ্ম্মই তোমার ভগবানের উপাসনা হোক। তোমার জীবন সুন্দর হোক তোমার চিত্ত নিৰ্ম্মল হোক – সকলের সঙ্গে তোমার সম্বন্ধ সত্যে ও মঙ্গলে পরিপূর্ণ হোক – তাহলেই তোমার সরল হৃদয়টি বিশেষভাবে তাকে স্মরণ না করলেও তিনি আপনি এসে তোমার অগোচরেও প্রতিদিন হাত বাড়িয়ে তোমার পূজা গ্রহণ করবেন । ইতি ১৮ই আষাঢ়
>○>q
শুভানুধ্যায়ী শ্রীরবীন্দ্রনাথ ঠাকুর

	        এই পাতাটি অন্য কোনো ভাষায় উপলব্ধ নয়।

